
	     1. ՀՀ ֆինանսների նախարարություն
	21.11.2022թ.

	
	N01/11-4/20271-2022

	Առաջարկություններ և դիտողություններ չունի

	      2.  Կադաստրի Կոմիտե
	18.11.2022թ.

	
	NՍԹ/12773-2022

	Նախագծով ներկայացված ՀՀ Արմավիրի մարզ, համայնք Մերձավան, Երևանյան խճուղի, 2-րդ փակուղի, թիվ 6 հասցեում գտնվող 04-065-0012-0055 կադաստրային ծածկագրով հողամասի նպատակային նշանակությունը կադաստրային քարտեզում նշված է արդյունաբերության, ընդերքօգտագործման և այլ արտադրական, իսկ սեփականության իրավունքի պետական գրանցման N 04102021-04-0076 վկայականում՝ բնակավայրերի: Հետևաբար առաջարկում ենք նախաձեռնել կադաստրային քարտեզի ուղղման գործընթաց՝ առաջնորդվելով                                                 ՀՀ կառավարության 2021 թվականի ապրիլի 29-ի N 698-Ն որոշմամբ:
	Ընդունվել է,                        կադաստրային քարտեզում կատարվել է համապատասխան ուղղում։

	3. ՀՀ կրթության, գիտության, մշակույթի և սպորտի նախարարություն
	22.12.2022թ.

	
	N01/20.1/32511-2022

	Ի կատարումն ՀՀ վարչապետի 2022 թ. դեկտեմբերի 15-ի հ. 02/16.32/41301-2022 հանձնարարականի՝  ՀՀ կրթության, գիտության, մշակույթի և սպորտի նախարարությունը «Հայաստանի ազգային ագրարային համալսարան» հիմնադրամի  (այսուհետև՝ հիմնադրամ) հետ համատեղ քննարկել է ՀՀ վարչապետի աշխատակազմի կողմից ներկայացված Պետական գույքն օտարելու մասին ՀՀ կառավարության որոշման նախագծի 6-րդ կետի նպատակահարմարության վերաբերյալ հարցը, ինչի առնչությամբ հայտնում եմ հետևյալը. Հայաստանի Հանրապետության Արմավիրի մարզ, համայնք Մերձավան, Երևանյան խճուղի 2-րդ փակուղի  թիվ 6 շենք հասցեում գտնվող անշարժ գույքի օտարումից համալսարանին համապատասխան գումար հատկացնելու դեպքում վերջինս սահմանված կարգով կկառուցի  գիտական կայան, որտեղ կիրականացվի «Խաղողագործության գիտական կենտրոն» և «Ոսկեհատ» ուսումնափորձնական տնտեսություն մասնաճյուղի գործունեությունը: 
    Միաժամանակ հայտնում եմ, որ «Հայաստանի ազգային ագրարային համալսարան» հիմնադրամը    «Ակադեմիական քաղաք»  տեղափոխվելու դեպքում նպատակահարմար չէ տեղափոխել նաև հիմնադրամի «Խաղողագործության գիտական կենտրոն» մասնաճյուղը, այլ առավել նպատակահարմար է այն տեղափոխել «Ոսկեհատ» ուսումնափորձնական տնտեսության տարածք, քանի որ այդպիսով ավելի նպաստավոր պայմաններ կստեղծվի գիտական կայանի հետ համատեղ  գործունեություն իրականացնելու նպատակով: Ընդ որում, «Ոսկեհատ» ուսումնափորձնական տնտեսության տարածքը բավականին մոտ է գտնվում «Ակադեմիական քաղաք»-ի կառուցման համար նախատեսված տարածքին։             
     Նկատի ունենալով վերոնշվածը առաջարկում եմ  որոշման նախագծի 5-րդ կետում «70 տոկոսն ուղղելով Հայաստանի Հանրապետության պետական բյուջե» բառերից հետո ավելացնել «որից 42 մլն․ ՀՀ դրամը հատկացնել «Հայաստանի ազգային ագրարային համալսարան» հիմնադրամին, «Ոսկեհատ» ուսումնափորձնական տնտեսությունում գիտական կայան կառուցելու միջոցով «Խաղողագործության գիտական կենտրոն» մասնաճյուղը ՀՀ Արմավիրի մարզի Ոսկեհատ համայնք տեղափոխելու և մասնաճյուղի  հետագա գործունեությունն ավելի արդյունավետ կազմակերպելու նպատակով» բառերը:

	Չի ընդունվել, քանի որ «Բյուջետային համակարգի մասին» ՀՀ օրենքով հստակ կանոնակարգվում է պետական գույքի օտարման դեպքում գույքի արժեքի բաշխումը։

